Scientific Bulletin of Namangan State University
Manuscript 2436

THE ROLE OF STUDENTS' MOTIVATION IN THE PROCESS OF
TEACHING ENGLISH IN NON-LANGUAGE INSTITUTIONS:
ANALYSIS OF CURRENT PRACTICE
Barnokhon Ravshankhanovna Samatova

Follow this and additional works at: https://uzjournals.edu.uz/namdu

НамДУ илмий ахборотномаси - Научный вестник НамГУ 2020 йил 8-сон

1

НамДУ илмий ахборотномаси - Научный вестник НамГУ 2020 йил 8-сон

Бош муҳаррир: Наманган давлат университети ректори С.Т.Турғунов
Масъул муҳаррир: Илмий ишлар ва инновациялар бўйича проректор М.Р.Қодирхонов
Масъул муҳаррир ўринбосари: Илмий тадқиқот ва илмий педагогик кадрлар
тайёрлаш бўлими бошлиғи А.Нурматов
ТАҲРИРҲАЙЪАТИ
Физика-математика фанлари: акад. С.Зайнобиддинов, акад. А.Аъзамов, ф-м.ф.д.,
проф. Ў.Розиқов, ф-м.ф.д., проф. М.Тўхтасинов, ф-м.ф.д., доц. Б.Саматов.
Кимё фанлари- акад.С.Рашидова, акад. А.Тўраев, акад. С.Нигматов, к.ф.д., проф.
Ш.Абдуллаев, к.ф.д., проф Т.Азизов.
Биология фанлари- акад. К.Тожибоев, акад. Р.Собиров, б.ф.д. А.Баташов.
Техника фанлари- т.ф.д., проф. А.Умаров, т.ф.д., проф. С.Юнусов.
Қишлоқ хўжалиги фанлари – г.ф.д., доц. Б.Камалов, қ-х.ф.н., доц. А.Қазақов.
Тарих фанлари – акад. А.Асқаров, с.ф.д., проф. Т.Файзуллаев, тар.ф.д, проф. А.Расулов,
тар.ф.д., проф. У.Абдуллаев.
Иқтисодиёт фанлари – и.ф.д., проф.Н.Махмудов, и.ф.д., проф.О.Одилов.
Фалсафа фанлари – акад., Ж.Бозорбоев, ф.ф.д., проф. М.Исмоилов, ф.ф.н., О.Маматов,
PhD Р.Замилова.
Филология фанлари – акад. Н.Каримов, акад. Т.Мирзаев, фил.ф.д., проф. Н.Улуқов,
фил.ф.д.,проф. Ҳ.Усманова. фил.ф.д.,проф. Б.Тухлиев.
География фанлари - г.ф.д., доц. Б.Камалов, г.ф.д., проф.А.Нигматов.
Педагогика фанлари- п.ф.д., проф. У.Иноятов, п.ф.д., проф. Б.Ходжаев, п.ф.д., проф.,
Л.Муминова, п.ф.д., проф. Н.Эркабоева, п.ф.д., проф.Ш.Хонкелдиев.
Тиббиёт фанлари – б.ф.д. Ғ.Абдуллаев, тиб.ф.н., доц. С.Болтабоев.
Психология фанлари – п.ф.д.,проф З.Нишанова, п.ф.н., доц. М.Махсудова
Техник муҳаррир: Н.Юсупов.
Таҳририят манзили: Наманган шаҳри, Уйчи кўчаси, 316-уй.
Тел: (0369)227-01-44, 227-06-12 Факс: (0369)227-07-61 e- mail: ilmiy@inbox.uz
Ушбу журнал 2019 йилдан бошлаб Ўзбекистон Республикаси Олий аттестация
комиссияси Раёсати қарори билан физика-математика, кимё, биология, фалсафа,
филология ва педагогика фанлари бўйича Олий аттестация комиссиясининг
диссертациялар асосий илмий натижаларини чоп этиш тавсия этилган илмий нашрлар
рўйхатига киритилган.
“НамДУ илмий ахборотномаси–Научный вестник НамГУ” журнали Ўзбекистон
Матбуот ва ахборот агентлигининг 17.05.2016 йилдаги 08-0075 рақамли гувоҳномасига
биноан чоп этилади. НамДУ Илмий-техникавий Кенгашининг 11.08.2020 йилдаги
кенгайтирилган йиғилишида муҳокама қилиниб, илмий тўплам сифатида чоп этишга
рухсат этилган (Баённома № 8). Мақолаларнинг илмий савияси ва келтирилган
маълумотлар учун муаллифлар жавобгар ҳисобланади.

© НАМАНГАН ДАВЛАТ УНИВЕРСИТЕТИ-2020

2

НамДУ илмий ахборотномаси - Научный вестник НамГУ 2020 йил 8-сон

НОФИЛОЛОГИК ОТМДА ИНГЛИЗ ТИЛИ ЎҚИТИШ ЖАРАЁНИДА
ТАЛАБАЛАР МОТИВАЦИЯСИНИ РИВОЖЛАНТИРИШ МАСАЛАСИНИНГ
ТУТГАН ЎРНИ: ЖОРИЙ АМАЛИЁТ ТАҲЛИЛИ
Саматова Барнохон Равшанхановна
Тошкент давлат юридик университетининг Ихтисослаштирилган филиали
Педагогика фанлари бўйича фалсафа доктори (PhD), доцент в.б.
Аннотация: Мақола нофилологик ОТМ талабаларига инглиз тилини ўқитиш
жараёнидаги мотивацион таъминот масаласи таҳлили ҳамда юзага келаётган муаммолар
ва уларни олдини олиш бўйича айрим чора-тадбирларнинг муҳокамаси кенг омма
диққатига ҳавола қилинган.
Калит сўзлар: нофилологик ОТМ, инглиз тили ўқитиш мазмуни, талабалар
мотивацияси, мотивацион таъминот, ўқув дастурлари, ўқув материаллар, ўқув соатлар.
РОЛЬ РАЗВИТИЯ МОТИВАЦИИ СТУДЕНТОВ В ПРОЦЕССЕ ОБУЧЕНИЯ
АНГЛИЙСКОГО ЯЗЫКА В НЕФИЛОЛОГИХ ВУЗАХ: АНАЛИЗ ДЕЙСТВУЮШЕЙ
ПРАКТИКИ
Саматова Барнохон Равшанхановна
Специализированный филиал Ташкентского государственного юридического
университета
доктор философии (PhD) по педагогическим наукам, доцент и.о.
Аннотация: В статье обсуждается практический анализ действующего процесса
обучения английского языка студентов нефилолгических вузов с точки зрения
мотивационного обеспечения, а также, существующие проблемы по тематике.
Предлагаются некоторые меры по их решению.
Ключевые слова: нефилологические вузы, содержание обучения английскому языку,
мотивация студентов, мотивационное обеспечение, учебные программы, учебные
материалы, аудиторные часы.
THE ROLE OF STUDENTS' MOTIVATION IN THE PROCESS OF TEACHING
ENGLISH IN NON-LANGUAGE INSTITUTIONS: ANALYSIS OF CURRENT
PRACTICE
Samatova Barnokhon Ravshankhanovna
Specialized branch of Tashkent State University of Law
PhD in Pedagogical Sciences, Associate Professor
Annotation: The article discusses a practical analysis of the current process of teaching
English to students in non-language institutions from the perspective of motivational support,
existing problems as well as some solutions to them.

Ўқитиш мазмуни ҳақида сўз юритилганда, Н.Д.Гальскова унинг икки

жиҳатлари: предметли ва процессуал жиҳатларни эслатиб ўтган [1: 336-б.]. Ўқитиш
мазмунининг бу икки жиҳатлари қаторига И.Л. Бим фикрига таянган ҳолда
мотивацион жиҳатни ҳам қўшамиз. Бунга мисол сифатида И.А.Зимняя алоҳида
ажратиб кўрсатган, тил ўқитишда чет тилида гапиришга иштиёқ туғдириш
босқичларини: иштиёқ уйғотиш, фикрни шакллантириш ва реализация
босқичларини келтиришимиз мумкин.
Юридик йўналиш талабаларига инглиз тили ўқитиш мазмунини таҳлил
қилишда қуйидаги тамойиллар алоҳида белгиланади:
1. ОТМларининг ўқув дастур, режа ва ўқув материалларининг белгиланган
талабларга мослиги.
2. Ўқитиш мазмунида нофилологик йўналиш талабаларининг инглиз тилини
ўрганиш мотивациясини ривожлантириш мақсадини амалга оширишнинг инобатга
олинганлиги.
3. Тақдим этилаётган ўқув материалларида талабалар мотивацион
жиҳатининг инобатга олинганлиги.
Тадқиқот учун белгиланган тажриба-синов майдонлари талабаларига инглиз
тилини ўқитиш бўйича ишчи дастур, ўқув-услубий мажмуалар ва модул папкалари
Олий ва ўрта махсус таълим вазирлиги томонидан тасдиқланган намунавий дастур ва
давлат таълим стандартларини инобатга олган ҳолда ишлаб чиқилган. Лекин
ОТМларнинг ҳар бири қўшимча адабиёт ва ўқув материаллари танлашда турли
манбаларга мурожат этишган. Олий ва ўрта махсус таълим вазирлиги томонидан
нофилологик ОТМлари бакалавриат талабаларига хорижий тилларни ўқитиш учун
тақдим этилган намунавий ўқув дастурида асосий ўқув адабиёти сифатида “Scale Up”
ўқув адабиётлар мажмуасининг 1-2-3-курс дарсликлари, тегишли таълим курслари учун
белгилаб берилган [2].
Белгилаб олинган ОТМларда, бакалавр босқичида чет тили, хусусан, инглиз
тилини ўқитишга мўлжалланган ўқув соатлари ҳам турлича тақсимланганлигига
гувоҳ бўлдик.Дарсларнинг мунтазамлиги, миқдоридан ташқари, ҳар учала
университетда семестрлардаги ҳафталар сони ҳам бир-биридан фарқ қилади.
Масалан, биринчи ОТМда1-2-семестрлар 18 ҳафта, 3,4,5,6-семестрлар 19 ҳафта, 7-8семестрлар 17 ҳафта ҳамда 9-10-семестрлар 20 ҳафтадан иборат бўлса, иккинчисида
барча семестрлар 18, учинчисида эса барча семестрлар 14 ҳафтадан иборатдир.
Кўриниб турибдики, 3та университетда нафақат хорижий тил фанига ажратилган
соатлар тақсимоти, балки таълим даври ҳам бир-биридан фарқ қилади.
Шундай қилиб, соат, ҳафта ва курс давомийлиги учта университет орасида
сезиларли фарқлар мавжуд. Лекин ўртача миқдорда олинса, талабалар ҳафтасига 4
соат аудитория машғулотлари ўтишади ва аксарият урғу мустақил таълимга
қўйилишини тақозо этади. Бу эса, талабаларда тегишли мотивларни
шакллантириш ва уларни фаоллаштиришни талаб этади.
Кембриж университетининг инглиз тили ўқитиш методикаси бўйича
мутахассислари CEFR бўйича А2, В1, В2, С1, С2 даражаларига эришиш учун талаб
этиладиган, бошқариладиган (ўқитувчи, инструктор томонидан) ўқув соатлари
миқдори тавсия этилган [192] (1-жадвалга қаранг):
1-жадвал.

“Cambridge English” баҳолаш ва тест қилиш ташкилоти тақдим этаётган
СEFR даражаларига эришиш учун талаб этиладиган соатлар
Талаб этиладиган
CEFR
“Cambridge English” имтиҳонлари номи
ўқув
(ҳозирги-аввалги)
даражалари
соатлари(тахминий)
C2 Proficiency – Cambridge English: Proficiency
C2
1,000–1,200
(CPE)
C1
C1 Advanced – Cambridge English: Advanced (CAE)
700–800
B2
B1
A2

B2 First – Cambridge English: First (FCE)
B1 Preliminary – Cambridge English: Preliminary
(PET)
A2 Key – Cambridge English: Key (KET)

500–600
350–400
180–200

Бу жадвалга кўра, бир даражадан кейингисига ўтиш учун ўртача миқдорда,
тахминан 200 аудитория соати ва худди шунча мустақил машғулотлар талаб
этилади. Нофилологик йўналиш ОТМга талабалар кириш имтиҳонларида хорижий
тил асосий ҳисобланмаслиги ва тил ўрганишга қизиқишлари одатда юқори
бўлмаслиги туфайли, уларнинг тил бўйича билим ва кўникмалари талаб этилган
В1 даражада бўлмайди. Эксперимент даврида юридик йўналишида таҳсил олаётган
1-курс талабалари орасида ўтказилган тест натижаларига кўра, 72% талабалар В1
даражасига эга эмаслиги аниқланди. Бу эса ўз-ўзидан белгиланган соатларнинг
миқдорини оширишни талаб этади. Кембриж университети ишлаб чиққан
тавсиялардан келиб чиқилса, А2 даражадан В2 даражага эришиш учун 320-400 соат
миқдорида бошқариладиган соатлар талаб этади. Ўрганувчи қанчалик машаққат
билан ишламасин машғулотлар мунтазамлиги таъминланмаса, улар ўртасида
узилишлар юзага келса, кутилаётган натижага эришиб бўлмайди.
Тадқиқот давомида ўтказилган сўровномаларда талабаларнинг 25% идан “Мен
инглиз тилини такомиллаштиришни хоҳлар эдим, лекин қуйидаги омиллар менга
тўсқинлик қилади...” бўлимига “инглиз тили машғулотлари кам” мазмунидаги
жавоблар олинган. Бундан ташқари сўровноманинг яна бир банди –“Мени инглиз
тили дарсларида жадалроқ ишлашга ҳамда уйга вазифаларни бажаришга қуйидагилар
ундаши мумкин...” деган очиқ турдаги саволга ҳам талабаларнинг 29% и дарслар
сонини кўпайтириш таклифини беришган. Кўриниб турибдики, юридик йўналиш
талабаларининг инглиз тилини ўрганиш эҳтиёжларини қондириш омилларидан
бири бу машғулотларни етарли даражада бўлишини таъминлашдир.
Нофилологик ОТМларнинг ўзига хос хусусиятлари Олий ва ўрта махсус
таълим вазирлиги томонидан белгиланган тартибларга асосан аудитория
машғулотларини кўпайтириш имконияти чекланганлиги, айниқса биринчи
бобимизда эслатиб ўтилгандек, талабаларнинг мета-когнитив мотивацияларини
ошириш мақсадида уларни хорижий тилларни ўзлаштиришнинг аниқ усуллари
билан қуроллантириш лозимлигини белгилаб беради [3; 53-б.]. Усулларнинг мақсад
ва вазифалари, албатта, талабаларга аниқ ва эҳтиёжларига мос бўлиши зарурдир.
Демак, ўқув машғулотларининг етишмаслигини мустақил таълимни
ташкиллаштириш ва уни самарали бажаришга қаратилган талабаларнинг ўқув

мотивларини бошқариш тўлиқ ўқитувчиларга боғлиқ. Ўқув фаолиятини қувватлаб
турувчи бу кучнинг уйғотилиши ва уни ўқув жараёнини ҳаракатга солиб турувчи
кучга айланиши ўқитувчига боғлиқдир [4:287-б.].
Н.Д.Гальскова айтиб ўтган мулоқотнинг тўртта макросфераси: ишлаб
чиқаришга, кундалик муносабатларга, мулоқотнинг маданий жиҳати ҳамда
жамоавий ва сиёсатга боғлиқ (ижтимоий) фаолият турларининг [1: 336-б.] барчаси,
ҳар хил миқдорда бўлса-да, нофилологик ОТМ битирувчиларининг касбий
эҳтиёжларига киритилиши мумкин. Юридик йўналиш талабаларининг инглиз
тилини ўрганиш мотивациясини юқори бўлишида ҳам ўрганилаётган мулоқот тури,
намунаси ва бошқа коммуникатив компетенциялар уларнинг келажакдаги кўзлаган
мақсадларига мос бўлиши муҳимдир. Юридик олий ўқув юртида таълим олувчи
талабалар учун ишлаб чиқаришга боғлиқ мулоқот турига касбий соҳада олиб
бориладиган мулоқот, мисол учун, консультация бериш, қонун ҳужжатларини
талқин қилиш, ҳужжатлар билан ишлаш ва б.лар муҳим. Кундалик мулоқот турига
– сафарга чиқишга доир, телефон мулоқоти, хориждан келган меҳмонлар билан
учрашувлардаги мулоқот ва бошқаларни; маданий мулоқотга – инглиззабон ва
бошқа давлатлардан келган меҳмонларнинг ўзига хос нутқий ва маданий урфодатлари; жамоавий ва сиёсий мулоқотга эса касбий жамият вакиллари билан
мулоқот ва ташкилотларнинг халқаро фаолиятини ташкиллаштиришга доир
мулоқот тушунилади.
Н.Д.Гальскованинг юқоридаги чет тилларни ўқитиш мазмунида инобатга
олиниши керак бўлган мулоқотнинг тўртта макросферасига қўшимча равишда,
олий таълим спецификасидан келиб чиқиб, академик мулоқот доирасини ҳам
қўшишни жоиз топдик. Ҳозирги замон талабларига кўра, юридик йўналиш
талабалари бошқа давлатлар қонунчилик тизими ва қонунчилик фаолияти
тажрибаларини қиёсий ўрганишлари талаб этилади. Шу боис, талабаларга касбий,
кундалик, маданий ва ижтимоий-сиёсий мулоқот турларидан ташқари илмий
мулоқотга доир коммуникатив кўникма ва малакаларни ўргатиш муҳимдир.
Юридик йўналиш талабларининг илмий мулоқот турларига уларнинг курс
иши, диплом иши тайёрлаши, ҳужжатлар таҳлили ҳақида тақдимотлар яратиши,
илмий мавзулар юзасидан маърузалар қилиши, тегишли ёзма ҳужжатлар, илмий
ишлар ва мақолаларни ўқиб тушуниши ҳамда илмий фаолият юритишга доир
кўникма ва малакаларини келтиришимиз мумкин.
Хорижий тил фани дастуридан қуйидаги турдаги нутқий мавзуларни
ажратиб олишимиз мумкин: ижтимоий, ижтимоий-маданий, таълим, интернет ва
ахборот технологияларига оид, мутахассислик соҳасига оид мавзулар. Юқорида
айтиб ўтилган тўртта макросфера ва нутқий мавзулар ўзаро мос келмоқда.
Академик мулоқот тури эса “Таълим мавзулари” рукнига киритилганлиги
тахминий мавзулар сафида келтирилган “... маъруза, мақола, тезис ва илмий ишлар
ёзиш, ўқиш ва ўрганиш стратегиялари...” каби изоҳлар билан тасдиқланади.
Нофилологик ОТМларда инглиз тилини ўқитишда инобатга олиниши керак
бўлган мулоқотнинг тўртта макросферасига қўшимча сифатида академик (таълим
олиш мақсадида) мулоқот доирасини таклиф этмоқдамиз (2-жадвалга қаранг):
2-жадвал.

Хорижий тил ўқув дастурларида инобатга олиниши керак бўлган мулоқот
макросфералари
Нофилологик ОТМлари талабаларига
инглиз тили ўқитишда
қўлланиладиган мулоқот доиралари

кундалик
муносабатларга
боғлиқ

ишлаб
чиқаришга
боғлиқ
мулоқот

мулоқотнинг
маданий ҳамда
жамоавий
жиҳати

илмий
(академик)
мулоқот

сиёсатга
(ижтимоий)
фаолиятга
боғлиқ мулоқот

мулоқот

Дастурда асосий мавзу турларига қўшимча равишда Интернет ва ахборот
технологияларига оид мавзулар бўлими ҳам мавжуд бўлиб, у ўз ичига интернет
тармоқларидан фойдаланиш, фан ва техника янгиликларига оид мавзуларни
қамраши кўзда тутилган.
Фан дастурида келтирилган нутқий мавзулар юридик соҳа йўналиши
талабаларига тақдим этилаётган материалларда қисман ўз аксини топган. ОТМ фан
дастурида белгиланган асосий ўқув адабиёти, Scale Up мажмуаси билан бирга қатор
қўшимча адабиётлардан фойдаланилмоқда. Мисол учун, Ж.Брук-Хард ва
В.Жэйкман муаллифлигидаги Complete IELTS (2016), А.Кройс-Линдер ва M.Фирс
муаллифлигидаги Introduction to International Legal English (2008), К.Масон ва Global
Legal English, Р.Аткинс Лоер муаллифлигидагиThe Lawers English Language Coursebook
(2007), Е.Н.Абдалина муаллифлигидаги Учебник английского языка для студентов
неязыковых вузов (1996) ҳамда бошқа қатор материаллар олинган. Асосий муаммо
шундаки улар ягона ўқув-методик мажмуани ташкил этмайди ва мазмун-моҳиятига
кўра, бир-биридан тубдан фарқ қилади. Шу сабабли улардан эркин кетма-кетликда
талабаларга инглиз тилини ўқитишда фойдаланиш ўқув мазмунининг тизимлилик
ва узвийлик тамойилларини бузилишига сабаб бўлади. Бу, ўз навбатида,
талабаларнинг ўқув жараёнига бўлган мотивацияларини сусайишига ва улардаги
мотивациянинг асосий компонентлари бўлмиш эҳтиёж, қизиқиш, мақсад, хоҳиш ва
стимулнинг сўнишига сабаб бўлади. Ўқув мотивацияси тадқиқ этилган ишлар ҳамда кўп
йиллик тажрибага эга ўқитувчиларнинг кузатувлари шуни кўрсатадики, ўқишга кирган
ва хорижий тил фани курсини бошлаган талабаларнинг аксарияти фанни
ўзлаштиришга катта иштиёқ билдирадилар, лекин йилдан йилга бу иштиёқ сусайиб
бориб, курснинг ўртасига келганда “... бу фан бизга нимага керак?” деган даъволар
кўпайиб боради. Бу ҳодисанинг асосий сабаби сифатида, кўп ҳолларда, хорижий тил
фанининг ўқув таъминоти йўқлиги ёки ўқитиш мазмунининг коммуникатив
компетенцияни ривожлантирувчи методик таъминотнинг етишмовчилиги эмас, балки
уларнинг тизимлаштирилмаганлигидан деб айтишимиз мумкин. Чунки ҳозирги замон
ўқув дастурлари ва адабиётлари Давлат таълим стандартлари асосида тузилган бўлиб,
Чет тилларни ўқитиш ва ўрганиш бўйича Давлат таълим стандартларида, ўз навбатида,
коммуникатив компетенцияни ривожлантиришда керакли бўлган барча тавсиялар

берилганлиги ўқитиш мазмунини бойитилишини таъминлаб беради. Аммо,
кузатишлар натижаси шуни кўрсатадики, дарсларни ташкиллаштиришда фаннинг
мақсад ва вазифалари ўқитувчилар томонидан аниқ белгилаб олинмаганлиги,
уларнинг мазмун-моҳияти ўқитувчи билан бир қаторда талабалар тасаввурида яққол
гавдаланмаганлиги фанни ўзлаштиришга бўлган иштиёқнинг сўниши ва дарслар
самарадорлигини пасайишига сабаб бўлади.
Ўқув материалларини таҳлил қилиш асносида юқорида келтирилган қўшимча
ўқув адабиётлари тўлалигича талабаларга тақдим этилмайди деган хулосага келдик.
Шубҳасиз, материаллар дарс мавзуси, мақсад ва вазифаларидан келиб чиқиб, тегишли
машқ ҳамда матнларни танлаб, талабаларга тақдим этиш имконини беради.
Нофилологик ОТМларда намунавий фан дастурида белгиланган асосий ўқув
адабиётидаги мавзуий дарсларга мутахассислик соҳа эҳтиёжларидан келиб чиқиб,
қўшимча материаллар ишлаб чиқиш ва шу тариқа талабаларда соҳавий ва илмий
коммуникатив компетенцияларни ривожлантириш кўзда тутилади. ОТМларида
тасдиқланган ишчи ўқув дастурларида мавзулар кетма-кетлиги ва тизими деярли ҳеч
қайси ўқув адабиётида келтирилмаган. Ўқув дастурларининг кетма-кетлик ва тизимга
мос келмаслиги ўқув материалларидан тизимли ва мақсадли фойдаланишга тўсқинлик
қилмоқда.
Шу боис, инглиз тили ўқитишда мотивлаштирувчи хусусиятларнинг қуйидаги
кўрсаткичларига диққат қаратдик:
– Материаллардаги матн ва парчалар;
– Тақдим этилган машқлар ва вазифалар тизими;
– Материалнинг кўргазмалилик (иллюстрация, шартли белгилар ва ҳ.з).
Тил ўқитишда ўқув материалининг асосий қисми сифатида матнлардан
фойдаланилиши сир эмас. Бунга сабаблар: дарс машғулотлари асосан матн ва
парчалар билан ишлашни тақозо этади, коммуникатив машқларнинг барчаси у ёки
бу турдаги матнлар билан ишлашни талаб этади. Матн деганда, оғзаки ёки ёзма,
диалогик ёки монологик ва бошқа кўринишдаги аниқ тузилмага эга, нисбатан
мазмунан якунланган нутқ тушунилади. Мавзу эса матннинг маъно жиҳатдан ядроси
бўлиб, унинг умумлашган, маромига етказилган мазмуни ҳисобланади [5; 17-б.].
Матнлардан тўғри фойдаланиш алоҳида масала бўлиб, бу борада ўқитувчилар,
афсуски, турли тушунчага эгадирлар. Машғулотларда матнлардан фойдаланишни
ҳаддан зиёд ошириб юбориш ҳам мақсадга мувофиқ эмас. Бу дарс жараёнида
зерикишга сабаб бўлиб, талабалар мотивациясининг сусайишига олиб келиши
мумкин.
Юридик йўналиш талабаларига инглиз тилини ўқитишда фойдаланиладиган
ўқув адабиётларидаги матнлар информатив кўринишга эга. Айрим қўлланмаларда
аутентик бўлмаган матнлар ҳам мавжуд эканлиги кузатилди. Асосий адабиёт
ҳисобланган Scale Up дарсликларида берилган мавзу ва матнлар академик
характерга эга бўлишига қарамасдан, ўқитувчи томонидан талабалар эҳтиёжларига
мослаштириш
жараёнига
етарлича
эътибор
берилмаганлиги
сабабли,
дарсликлардан фойдаланишда самарадорликка эришишда қийинчиликлар
кузатилмоқда. Шунга қарамасдан, дарсликларда келтирилган матн ва парчалар
талабалар қизиқиши ва эҳтиёжига мослиги билан мотивацион характерга эга.

Қуйидаги жадвалда 2018-2019 ўқув йили давомида 2-курс талабалари учун
қўлланилаётган айрим ўқув материаллари мазмунида мавжуд мотивацион
имкониятларга эга матнларга асосланган дарслардан намуналар келтирдик (4жадвалга қаранг).
4-жадвал.
2018-2019 ўқув йили давомида 2-курс талабалари учун қўлланилаётган ўқув
материаллари
Мулоқот мавзулари
МамлаҚизиқар-ли КўнгилКасбий
Илмий
катшумаълумоточар
мавзу
мавзу
нослик
ларга эга
мавзу
мавзуси
Қўлланма номи
Scale Up, Student’s
1, 6, 7, 8,
3, 10, 11, 12
1, 2, 4, 5
–
–
book,Course 2
9, 12
Деярли
Complete IELTS
–
–
1
барча
5
мавзулар
The Lawer’s English
Барча
–
–
–
–
Language Coursebook
мавзулар
Английский язык для
Барча
студентов-юристов
–
–
–
–
мавзулар
(Саттаров Т.К.)
Асосан касбий характерга эга бўлган мавзуларга таянган The Lawyer’s English
Language Coursebook ҳамда Английский язык для студентов-юристов қўлланмалари
фақат касбий маълумот билан бойитилганлиги билан бир қаторда тинглаб
тушуниш машқларини эътиборга олинмаганлиги, хорижий тилларни ўқитишнинг
асосий
тамойили
бўлмиш,
талабаларда
коммуникатив
компетенцияни
ривожлантириш мақсадини тўлиқ қоплай олмаслиги маълум бўлди. Дарсликда
аксар машқлар интерфаол ўқитиш методларига тўғри келмайди.
Complete
IELTS
қўлланмаси
талабалар
ёш
хусусиятлари
ва
ҳаётий
қизиқишларини
инобатга
олиб
яратилган,
ранг-баранглиги,
иллюстрацияларга бойлиги билан ҳам ўрганувчиларни ўзига ром этиб, шу билан
мотивацион таъминотга эриша олади. Лекин бу сафар ҳам ОТМ талабаларига
инглиз тилини ўқитишда уларнинг мотивацион таъминотига қўйиладиган асосий
тамойилларидан таълимнинг мақсад ва вазифалари, талабаларнинг қизиқиш ҳамда
эҳтиёжларига материаллар мослиги эътибордан четда қолмоқда. Ҳар бир дарс
фақат касбий эҳтиёжларга мос бўлиши, бошқа эҳтиёжларнинг четда қолиши
салбий натижага олиб келиши мумкин бўлганидек, фақат кўнгилочар мавзулардан
дарсларда фойдаланиш ҳам қизиқарлилик мақомини йўқотиши мумкин.
Scale Up қўлланмасида талабаларнинг асосий эҳтиёжлари қисман қамраб
олинган, муаллифлар томонидан дарсларни кенг аудиторияга, нофилологик олий
таълим муассасалари талабаларига мўлжаллаб яратилган бироқ юрист
талабаларнинг специфик касбий эҳтиёжларини деярли акс эттирмаган. Амалий
машғулотлар ОТМ ўқитувчилари томонидан, талабаларнинг касбий эҳтиёжидан
келиб чиқиб, бойитилиши кўзда тутилган. Афсуски, бу масала ўқитувчилар

томонидан кенг амалиётга қўйилмагани жараёнга салбий таъсир кўрсатиши
кузатилди.
Шундай қилиб, юридик таълим йўналишидаги ОТМларда инглиз тилини
ўқитишда фойдаланилаётган ўқув дастурлари ва материаллари таҳлили шуни
кўрсатадики, тақдим этилаётган аксар ўқув материалларида мотивацион жиҳат
етарлича қўлланилмайди.
Мотивацион таъминот ўқитиш мазмунининг ҳам предметли, ҳам процессуал
жиҳатдан ташкиллаштириш, шунингдек, материалларнинг мазмунини танлашда
ҳал қилувчи роль ўйнайди. Инглиз тили ўқитиш мазмунида талабалар эҳтиёжи ва
қизиқишларини инобатга олган ҳолда ҳам касбий, ҳам илмий, ҳам ижтимоий
қизиқишлар бир хил инобатга олиниши дарсларни монотон бўлишининг олдини
олади. Натижада, талабаларнинг дарсларда зерикишларига чек қўйилиб, уларда
ижтимоий, билишга бўлган, муваффақиятга эришиш мотивларини уйғотади.

ЎЗБЕК ТИЛИДАГИ “ИЛМ-МАЪРИФАТ” СЕМЕМАЛИ
ЛЕКСЕМАЛАРНИНГ ВАЛЕНТЛИГИ
Рахматуллаева Дилафрузхон Шухратовна,
ҚўқонДПИ ўқитувчиси
Аннотация. Мақолада “илм-маърифат” семемали лексемаларнинг облигатор ва
факультатив валентликлари, уларнинг гапдаги синтактик функциялари ҳамда бадиий
матндаги ўрни тўғрисида сўз юритилади.
Калит сўзлар: валентлик, облигатор, факультатив, предикат, аргумент, субъект
валентлиги, объект валентлиги, белги валентлиги, ўрин валентлиги, пайт валентлиги.
ВАЛЕНТНОСТЬ ЛЕКСЕМ С СЕМЕМОЙ «НАУКА И ПРОСВЕЩЕНИЕ» В
УЗБЕКСКОМ ЯЗЫКЕ
Рахматуллаева дилафрузхон шухратовна,
Преподаватель КакандГПИ
Аннотация. В статье рассматриваются облигаторная и факультативная
валентности лексем с семемой «наука и просвещение», их синтаксические функции в речи
и их место в художественном тексте.
Ключевые слова: валентность, облигаторная, факультативная, предикат,
аргумент, субъектная валентность, объектная валентность, атрибутивная
валентность, локальная валентность, темпоральная валентность.
VALENCE LEXEM WITH THE SEMEME "SCIENCE AND EDUCATION" IN THE
UZBEK LANGUAGE
Rakhmatullaeva Dilafruzkhon Shuxratovna,
Teacher of the Kokand State Pedagogical Institute
Annotation. The article examines the obligatory and optional valences of lexemes with the
sememe "science and education", their syntactic functions in speech and their place in the literary
text.
Key Words: valence, obligatory, optional, predicate, argument, subjective valence, objective
valence, attributive valence, local valence, temporal valence.

